
Beogradski Gajret "Osman Dikic¢"

Nadir Daci¢
Prijepolje, Srbija

Sazetak

Ovaj rad se zasniva na istrazivanjima opsezne arhivske grade, koja
predstavlja, najve¢im dijelom, sacuvana arhiva samog drustva Gajret, koja
je pohranjena u Arhivu Bosne i Hercegovine, Istorijskom arhivu i Arhivu
Gazi Husrev-begove biblioteke u Sarajevu, zatim Arhivu Jugoslavije i
Arhivu Srbije u Beogradu. Znacajan broj dokumenata koji se odnose
na rad Beogradskog Gajreta, a koji se cuvaju u ovim arhivima, prvi put se
objavljuju u ovom radu.

Cilj ovoga radajeste da pokaze historijske uvjete i okolnosti pod kojima je
drustvo Gajret nastalo 1903. godine i kako se razvijalo od njegova osnivanja
do prinudne likvidacije 1941. godine. Zatim, da odgovori na pitanje kako
i u kolikoj mjeri je ono u visedecenijskom razdoblju svoga postojanja
djelovalo na kulturni, politicki i, uopée, drustveni zivot Muslimana Bosne
i Hercegovine i ostalih krajeva u kojima je djelovalo. Posto je sustina teme
rad Beogradskog Gajreta, cilj je da se pokaze koliko je ovo drustvo uspjelo
u ispunjenju, odnosno ostvarenju svog prvog i osnovnog cilja, a to je
potpomaganje $kolovanja muslimanske omladine, uglavnom iz Bosne i
Hercegovine, na Univerzitetu i na drugim visokim skolama u Beogradu.
Kljuéne rijeci: Gajret, Beogradski Gajret, drustvo, muslimani, student,
pitomci, Gajretov Dom, Osman Diki¢, skolovanje.

Uvod

itanje rada kulturno-prosvjetnih drustava u Bosni i Hercegovini,

koja su nastala krajem 19. i pocetkom 20. st., dugo vremena nije

bilo predmet posebnog i sistematskog istrazivanja i naucne
obrade. Medutim, bez izuc¢avanja i sagledavanja njihove uloge i znacaja,
a narocito drustava Gajret, Prosvjeta, La Benevolencija i Napredak, nije
moguce imati jednu cjelovitu nau¢nu interpretaciju historije naroda
bivse Jugoslavije, u kojoj su ove institucije, nesumnjivo, imale vrlo
zapazenu ulogu.

Pojava kulturno-prosvjetnih drustava u Bosni i Hercegovini na
kraju 19. i samom pocetku 20. st. bila je rezultat i izraz potreba novih
drustvenih snaga — domace gradanske klase, koja postaje sve znacajniji
¢inilac u drustvenom i nacionalno-politickom zZivotu. Jedan od bitnih
uvjeta za ostvarivanje interesa nove gradanske klase bio je u stvaranju
sopstvene nezavisne inteligencije a taj cilj mogao se postiéi kroz vlastiti
angazman u pravcu Skolovanja omladine i razvijanjem kulturno-pro-
svjetnih akcija u Sirim slojevima. Ostvarivanje tih rezultata realizirano
je osnivanjem kulturno-prosvjetnih drustava. Zasebno formiranje i
paralelno egzistiranje ovih drustava bilo je posljedica naglasene vjersko-
-nacionalne izdiferenciranosti stanovnistva u Bosni i Hercegovini.

Prvo takvo drustvo iz redova domacdeg stanovnistva osnovali
su Jevreji 1892. godine pod nazivom La Benevolencia u Sarajevu. Do
osnivanja kulturno-prosvjetnih drustava ostalih naroda u Bosni i
Hercegovini dolazi nesto kasnije, a odvijalo se skoro istovremeno, u
razmaku od nepune dvije godine. Kulturno-prosvjetno drustvo Srba
Prosvjeta osnovano je 18. avgusta 1902. godine u Sarajevu, na inicijativu
29 akademski obrazovanih Srba, uglavnom c¢inovnika.

Hrvatsko kulturno-prosvjetno drustvo Napredak nastalo je
spajanjem dva slicna potporna drustva: “Mostarskog hrvatskog potpor-
nog drustva za pomaganje siromasnih daka i nau¢nika”, osnovanog 14.
septembra 1902. i “Sarajevskog drustva za namjestanje djece na zanate
i trgovinu”, osnovano 12. novembra 1903. godine.

I konacno, Drustvo za potpomaganje daka Muslimana Gajret,
osnovano je 20. februara 1903. godine. Poslije nekoliko godina rada
Gajreta pristupilo se organiziranju mreze povjerenika i pododbora u
gotovo svim krajevima Bosne i Hercegovine. Medutim, tek poslije skoro
dvadeset godina od osnivanja ovog drustva u Sarajevu, odnosno 1921.
godine, njegova organizacija proSirena je i na Sandzak. Iste godine,

imenovani su Gajretovi povjerenici za mnoge gradove u tom kraju, a
narednih godina doslo je i do formiranja pododbora i mjesnih odbora
u svim veéim mjestima na ovom podrudju.

Dakle, Gajret je ponikao na teritoriji Bosne i Hercegovine i prvih
sedamnaest godina djelovao je samo u tim granicama. Medutim,
postojala je jasna potreba za skolovanjem i kulturnim uzdizanjem
muslimanske omladine i u krajevima van Bosne i Hercegovine u kojima
je zivjelo muslimansko stanovnistvo.

Sirenje Gajretove organizacije izvan Bosne i Hercegovine vrieno je
uz svesrdnu pomoc¢ i podrsku drzavnih organa, prije svega Ministarstva
vjera, odjela za muslimanska pitanja, koje je bilo nadlezno za vjersku
organizaciju muslimana izvan Bosne i Hercegovine. Preko pojedinih
muftija i drugih vjerskih sluzbenika vrsena je agitacija za osnivanje
Gajretovih organizacija.

Nastao sa prvobitnim ciljem da pomogne i omogucdi lakse skolovanje
muslimanske mladezi, Gajret je razvio svoju djelatnost i odigrao znacajnu
kulturno—prosvjetnu misiju. O Kulturno-prosvjetnom drustvu Gajret
Ibrahim Kemura je napisao obimnu knjigu pod nazivom Uloga Gajreta u
drustvenom zivotu muslimana koja je objavljena 1986. godine u Sarajevu.
U knjizi je detaljno opisan rad Gajreta od osnivanja 1903. do prestanka
s radom 1941. godine. Medutim, rad Gajretovih jedinica na podrucju
Sandzaka, u ovoj knjizi, samo je kratko spomenut, a o Beogradskom
Gajretu Osman Dikic govori se samo na 2—3 strane. Zato je bilo potrebno
da se rad Gajreta u svim sredinama u kojima je postojao i djelovao
temeljitije istrazi.

U tom smislu, u zadnjih nekoliko godina, napravljeni su znacajni
pomaci. Monografiju Gajret u Priboju objavio je knjizevnik Faruk
Dizdarevi¢ 2004. godine, a 2007. pojavila se monografija Gajret u
Pljevljima autora Uzeira Be¢ovi¢a. Monografska izdanja Gajret u Prijepolju,
Gajret u Sjenici, Gajret u Novoj Varosi i Gajret u Novom Pazaru, rezultat
su mog dosadasnjeg istrazivanja i rada.

Beogradski Gajret Osman Diki¢
Osnivanje i rad Drustva

Svjesni da inteligencija daje motornu snagu nacionalnom pokretu,
aktivisti i istaknute li¢nosti javnih, kulturnih i politickih krugova iz
Beograda nastojali su da $to vise Muslimana stice visoko obrazovanje na

Univerzitetu u Beogradu. Kao $to je poznato, broj studenata Muslimana
iz Bosne i Hercegovine na Beogradskom univerzitetu do Prvog svjetskog
rata bio je neznatan, uglavnom zbog politike stipendiranja, koju je
vodila austro-ugarska vlast. Medu rijetkim pojedincima koji su studirali
na Beogradskom univerzitetu bili su Hasan Rebac, Mustafa Gobelji¢,
Rizvan Sefo i Salih Cisi¢. Srednje §kole do 1914. godine u Beogradu
pohadali su Muhamed Hodzi¢, Siri Abdagi¢ i Pulaga Bukovac, dok su
na Vojnoj akademiji bili Alija i Husnija Kurtovi¢. I poslije 1918. godine,
najveci broj studenata Muslimana iz Bosne i Hercegovine i dalje se
upisivao na Zagrebacko sveuciliste, iako se i broj studenata u Beogradu
povecavao i iznosio 10-12 godisnje.

Tako je dvadeset godina po osnivanju i uspjesnom djelovanju
Gajreta na teritoriji Bosne i Hercegovine, u oktobru 1923. godine, osnovan
Beogradski Gajret Osman Dikic¢ (u daljem tekstu Beogradski Gajret), drustvo
za potpomaganje muslimanske omladine iz Bosne i Hercegovine na
Univerzitetu u Beogradu. Inicijativu za osnivanje ovog drustva dali su
ugledni muslimanski javni radnici u Beogradu i na taj na¢in omogucili
da se jedan veliki broj Muslimana upise i skoluje na raznim fakultetima
Beogradskog univerziteta. U akciji oko osnivanja Beogradskog Gajreta
narocito su se isticali i bili zasluzni za njegovo osnivanje ugledni
Muslimani Beograda Hasan Rebac i hafiz Abduselam DZzumhur. Oni
su, dolazeci u dodir sa omladinom, uvidjeli da je toj omladini potrebna
pomoc u obezbjedivanju sto lakseg skolovanja na Univerzitetu i zato su
odlucili da pokrenu osnivanje jednog drustva, ¢iji bi cilj bio pomaganje
skolovanja muslimanske omladine.

Prema verziji koju je iznio dr. Avdo Hasanbegovi¢, osnivanje
Beogradskog Gajreta na XVIII skupstini Gajreta 1924. godine (koju je on
sazvao) uslijedilo je nakon jedne sire konferencije kulturno-prosvjetnih
inacionalnih radnika iz Beograda. Ta ,konferencija je urodila plodom i na
njoj je rijeseno pitanje osnivanja ‘Beogradskog Gajreta’, vezanog za ime naseg
neumrlog ucitelja, Osmana Diki¢a. Ovo drustvo preslo je odmah na djelo i
uzelo ve¢ prve godine pod okrilje 35 nasih siromasnih akademicara koje je
potpuno obezbijedilo i opskrbilo i na taj nacin im pomoglo da se intenzivnije

«q

i bezbriznije posvete svom poslu®.

"Hamza Humo, Spomenica dvadesetpetogodisnjice Gajreta 1903-1928, Glavni odbor Gajreta
u Sarajevu 1928, 94.

Medutim, drugi dostupni podaci o osnivanju Beogradskog Gajreta
demantiraju Hasanbegovi¢evu tvrdnju o njegovoj inicijativi za osnivanje
ovog Drustva, i, kako se ¢ini, ¢itava ova akcija odvijala se ¢ak mimo
Gajreta iz Sarajeva i njegova predsjednika. Na takav zakljucak upucuje
nas i jedno pismo Hasana Rebca, neposrednog ucesnika i jednog od
glavnih pobornika ove akcije, iz kojega se jasno vidi da je inicijativa
za osnivanje Beogradskog Gajreta potekla iz beogradskih krugova i
iskljucuje vidnije ucesée predsjednika Gajreta iz Sarajeva. Naime, u
tom pismu koje je upuceno Avdi Hasanbegovi¢u, Rebac doslovno pise:
,Ovamo se osnovalo (misli u Beogradu), mjesto pododbora, Gajretovo posebno
drustvo "Beogradski Gajret Osman DikiC’, jer je tako bila volja ove sredine a
prakticno je bolje“.

Sli¢na zapazanja iznio je i veliki Zupan Sarajevske oblasti Milan
Nikoli¢, ministru unutrasnjih djela Bozi Maksimovicu, zalazuéi se
za ,,stvaranje $to povoljnijih uslova za skolovanje muslimanske omladine u
Beogradu i jace angaZovanje drustva u tom pravcu®?

S druge strane, Ibrahim Kemura zakljucuje da su ,,motivi osnivanja
'Beogradskog Gajreta’ bili rezultat zainteresovanosti i namjere rezimskih
krugova da stvaranjem pogodnih uslova za Skolovanje vrse uticaj na
studentsku omladinu u pravcu njenog pridobijanja za srpsku nacionalnu
orijentaciju®.*

U akciji oko osnivanja Beogradskog Gajreta angazirale su se, pored
nekoliko Muslimana u Beogradu, medu kojima su se narocito isticali
i bili zasluzni Hasan Rebac i hafiz Abduselam DZumbhur, uglavnom
licnosti srpskog javnog, politickog i kulturnog zivota. Na taj nacin se i
konkretnim primjerom tezilo opovrgavanju tvrdnjii optuzbi JMOinje-
nih voda o neprijateljskom drzanju srpskih politi¢ara i stranaka prema
Muslimanima. Ova opoziciona partija (JMO) imala je pretenzije da bude
iskljucivi predstavnik i nosilac politike Muslimana pa samim tim da u
svojim rukama i pod svojom kontrolom drzi sve vitalne muslimanske
institucije, medu kojima je Gajret zauzimao vidno mjesto.

Prema misljenju JMO, osnivanjem Beogradskog Gajreta nastojalo
se vrsiti pridobijanje Muslimana i popularisanje srpske orijentacije
na kulturnom, politickom i nacionalnom polju. U tom cilju ova partija

*IAS, FG, K-20, Pismo Hasana Rebca dr. Avdi Hasanbegovicu, datirano 25. 09. 1923.
3 Arhiv Bosne i Hercegovine, 1543/1925.

4Ibrahim Kemura, Uloga Gajreta...160.

je donijela odluku o osnivanju kulturno-prosvjetnog drustva Narodna
uzdanica, ¢iji je prvenstveni zadatak bio da parira Gajretu i neutralizira
njegov uticaj medu Muslimanima.

Medutim, Hasan Rebac, jedan od osnivaca Beogradskog Gajreta,
sasvim drugacije tumaci razloge njegova osnivanja:,, Humana i kulturno-
prosvjetna strana ovog Drustva imala je posluZiti ispravljanju pogresnih
pojmova o Islamu i Muslimanima i prevazilazenju vjestacki stvorenog jaza
medu brac¢om dviju vjera“’

Znacaj koji se pridavao nacionalnom vaspitanju muslimanske
omladine i nade koje su polagane na djelovanje Beogradskog Gajreta u
tom pravcu, vidljivi su i iz ¢injenice da je njeno finansiranje, najve¢im
dijelom, vrseno iz drzavnih sredstava. Sam Kralj u tome je prednjacio,
doznacujuéi kao svoj redovni prilog svakog mjeseca iznos od 25.000
dinara.

Izgradnja studentskog Doma Beogradskog Gajreta

U 1926. godini na Univerzitet i na vise s$kole u Beogradu pocinju
dolaziti i Muslimanke, kojima je trebalo posvetiti naro¢itu paznju. Radi
toga Beogradski Gajret otvara u jesen 1926. godine i svoj Zenski internat.
Medutim, ogromna smetnja u radu Drustva bila je ta $to nije imao svoju
kucéu, u kojoj bi smjestili svoje pitomce, nego su se morali seliti iz kuce
u kucu, koje su uglavnom bile nepodesne za takvu svrhu, a pored toga
moralo je placati ogromnu kiriju. Osim toga, broj pitomaca se iz godine
u godinu povecavao. Brige Uprave bile su sve teze. Svake jeseni morali
su odbijati veliki broj kandidata, jer u skupo zakupljenim domovima
nije bilo dovoljno mjesta. Internati su u tom periodu bili odvojeni.
Pregled i nadzor nije mogao biti dovoljan i pored dobrih vaspitaca i
upravnika domova. A dvije kuhinje i dvije posluge umnozavale su,
pored visoke kirije, i inace velike izdatke tokom mjeseca. Za sve vrijeme
svoga rada Drustvo je osjecalo narocitu potrebu da ima svoj dom, gdje
bi se omladini pruzila udobnost za zZivot i rad. Sasvim je razumljivo da
je bilo tesko naci u privatnim ku¢ama prostorije koje bi odgovarale
higijensko-pedagoskim potrebama jednog studentskog doma. Medutim,
i pored toga, Drustvo se trudilo da ostvari $to bolje rezultate u svom radu.

> Hasan Rebac, O osnivanju Beogradskog Gajreta Osman Dikié, Gajret, VI11/1924, 1-2, 6-7.

Da bi trajno rijesili problem prostorija, ¢lanovi Upravnog odbora su
odlucili da dodu do svoga doma. Radi toga, Upravni odbor Beogradskog
Gajreta je u februaru 1930. godine uputio apel svim rodoljubima za
pomo¢ u podizanju Gajretovog Doma. I cijela uprava dala se na posao.
Beogradska op¢ina koja je uvijek imala blagonaklonosti prema svim
humanim i kulturnim drustvima, na molbu Beogradskog Gajreta,
poklonila je zemljiste na uglu jednog od svojih prostranih imanja u
Dalmatinskoj ulici, a u veli¢ini od 1359 kvadratnih metara. Drustvene
ustedevine bilo je svega nekoliko stotina hiljada dinara, i to je bilo
dovoljno samo za temelje novog doma. Moralo se zato pristupiti
sakupljanju dobrovoljnih priloga, ¢emu je spomenuti proglas Uprave
Beogradskog Gajreta od 15. februara 1930. godine mnogo doprinio da se
pojedinci, op¢ine i odbori raznih ustanova i vakufskih dobara svesrdno
odazovu.

Za ovaj rad trebalo je i viSe ljudi. Zato je Upravni odbor prosiren
predstavnicima mnogih humanih drustava u Beogradu. Citav niz
sjednica utro$en je na pripremama planova i rasporedu odaja Doma,
za Cije se staranje poduzeo poznati beogradski arhitekta i docent
univerziteta Bogdan Nestorovi¢. A kad su planovi bili gotovi i odobreni,
jos je veca briga bila naéi dobrog majstora, koji ¢e voditi izgradnju.

Povodom izgradnje Gajretovog studentskog doma u Beogradu,
Glavni odbor Gajreta u Sarajevu obratio se 28. novembra 1931. godine
Kraljevskoj banskoj upravi Drinske banovine sa molbom da se ovo
Drustvo ,,0slobodi od placanja banovinske takse na ulaznice od zabave
koju prireduju sadasnji i bivsi pitomci ,Beogradskog Gajreta’ uz pripomoc
sarajevskih kulturnih drustava na dan 19. 12. 1931. godine u prostorijama

Voo

« g

Beogradskog Gajreta“.
S obzirom na cilj kojem je namijenjen prihod ove zabave, a na
osnovu ¢lana 34 Pravilnika o banovinskim taksama za 1931/32. godinu,
odluceno je ,,da se oslobodi od placanja takse na ulaznice zabave koje
prireduju pitomci ,Beogradskog Gajreta’ uz pripomoc sarajevskih kulturnih
drustava na dan 19. 12. 1931. godine u prostorijama Narodnog pozorista“.’
Spomenutom apelu za izgradnju Doma odazvali su se i bivsi pitomci
i pitomice Beogradskog Gajreta okupljeni u Sarajevu, koji su 2. oktobra

¢ Arhiv Bosne i Hercegovine, 884/31.

7 Arhiv Bosne i Hercegovine, 884/31.

1931. godine odrzali sve¢anu akademiju u prostorijama Pjevackog
drustva Gajret u Sarajevu. Cist prihod od ove akademije poslat je u
korist gradnje Gajretovog Doma u Beogradu.

Na podizanje Doma i njegovu potpunu instalaciju utroseno je oko tri
miliona dinara. Dobrovoljnih priloga je dobijeno u novcu jedan milion
i pedeset hiljada a u materijalu oko 50.000 dinara. Medu prilagacima
na prvom mjestu bio je Kralj Aleksandar, koji je bitno doprinio da se
zidanje Doma na vrijeme zavrsi.

Izgradnja je povjerena Gradevinskom preduzeéu ,,RAD” u
Beogradu, s inzinjerom Veljkom Milosevicem na celu.

Iz jednog izvjestaja saznajemo da je njegova izgradnja kostala
ukupno 2,710.309,90 dinara. Ova suma ispla¢ena je od znacajnih
dobrovoljnih priloga u novcu i gradevinskom materijalu (1,018.691),
hipotekarnog zajma (1,370.657) i drustvene ustedevine (292.037).

I konacno, 14. juna 1931. godine, pocela je izgradnja jednom
prigodnom skromnom proslavom. Svecanost je pocela dovom hafiza
Abduselama Dzumhura, vojnog imama i blagajnika Upravnog odbora
Beogradskog Gajreta.

Poslije dove, Hasan Rebac, direktor Vakufske direkcije u Skoplju,
procitao je sljedecu povelju:

U Beogradu, prestolnici Kraljevine Jugoslavije, 14. juna 1931. godine
(po Hidzri 22. Muharema 1350. godine) za vrijeme sre¢ne vladavine
NJ. V. kralja Aleksandra I Karadordeviéa, velikog dobrotvora
Gajreta udaren je 14. juna 1931. godine temelj ovoga doma u kome
¢e se omladina islamske vjere vaspitavati u ljubavi za svoga kralja,
svoj jugoslovenski narod, u pozrtvovanju za otadzbinu i osje¢anju
duznosti i svjesnosti u svakom poslu kome se bude posvetila.®

Povelju je uzidao u temelje Doma predsjednik Beogradskog Gajreta
Purad Josipovi¢, koji je tom prilikom odrzao govor u kojem je, izmedu
ostalog, rekao:

Danas je sigurno najsvecaniji dan u Zivotu ,Beogradskog Gajreta
Osman Diki¢, jer se danas sve¢ano polaze temelj njegovu, mnogo
Zeljenu domu, a time se u isto vrijeme daje najjasniji dokaz da je ideja
Gajreta naisla nadobar prijem i razumijevanje a ujedno se dajeijedna

8 Gajret, Hajrudin Bujukali¢, student, Svecano polaganje kamena temeljca doma Beograd-
skog Gajreta Osman Diki¢ u Beogradu, 1zvjestaj za 1930/31, 362.

252 ZNAKOVI VREMENA * SARAJEVO * ZIMA 2015 - PROLJECE 2016 * GODINA XVIII-XIX * DVOBROJ 70/71

00 ZNAKOVI_VREMENA DVOBROJ70_71.indd.indd 252 27.05.2016. 06:55:44



BEOGRADSKI GAJRET "OSMAN BIKIC"

nova podloga i jaka garancija za uspjesan rad i u buduénosti. Ovaj
¢e dom nositi ime Osmana Dikica, naseg velikog kulturnog radnika i
nacionalnog borca, u kome ¢e Gajretova omladina imati svetao uzor
ilijep primjer u svom zivotu i radu.’

Na zavrsetku ove svecanosti hor studenata i studentkinja otpjevao je
himnu. Svecanosti je prisustvovao i tadasnji reis-ul-ulema hafiz Ibrahim
ef. Maglajli¢, koji je samo dva dana prije toga izabran na tu funkciju.

Podignut je veoma savremen Dom, u koji su se studenti uselili 1.
decembra 1932. godine. Na mjestu gdje je prije stajala oronula dascéara,
nikla je monumentalna gradevina, koja je svojom arhitektonskom
ljepotom i veli¢inom ukrasila cio palilulski kraj. Zgrada je bila na uglu
Dalmatinske i Velbuske ulice, imala je dva krila i obje strane su dobile
svoje zasebne ulaze. Jedno krilo Doma bilo je namijenjeno zenskom
internatu, a drugo muskom. Zgrada Doma zauzimala je prostor od 750 m2?,
a Dom je imao bastu i veliko dvoriste.

Svecano otvaranje Doma

U nedelju 27. novembra 1932. godine otvoren je na najsvecaniji
nacin Dom Beogradskog Gajreta kao kruna visegodisnjeg napornog rada
njegovih pregalaca, kao ponos svih Muslimana u Jugoslaviji. To je i
istaknuto u listu Gajret, povodom otvaranja ovog Doma.

Svecanost otvaranja Doma bila je takoder manifestacija Gajretove
ideje da ostvari nekadasnji san siromasnih studenata.

Od kolikog je znacaja ova proslava bila za sam Beograd vidi se po
tome §to joj je prisustvovao veliki broj najuglednijih licnosti iz Beograda.

Svecanost otvaranja Doma pocela je govorom reis-ul-uleme hafiza
Ibrahima ef. Maglajliéa, koji je rekao:

Veoma sam zadovoljan $to mi se pruzila prilika da sudjelujem u
svecanosti otvaranja ovog lijepog i impozantnog dackog doma i da
tom prilikom uputim nekoliko toplih rijeci sakupljenoj omladini,
toj nadi i uzdanici naseg naroda i otadzbine. Darezljivosti dobrih
i plemenitih ljudi, radom i naporima iskrenih rodoljuba, podignut
je ovaj Dom i posveéen nasoj omladini koja se bavi naukom. Nauka
je moc¢ i izvor mudrosti, koja otkriva sve istine i omogucava ¢ovjeku

° Gajret, Hajrudin Bujukalié, student, Svecano polaganje kamena temeljca doma Beograd-
skog Gajreta Osman Diki¢ u Beogradu, 1zvjestaj za 1930/31, 363.

da na prvom mjestu upozna onu apsolutnu, najvecu i najsavrseniju
istinu, Boga, njegova velika djela i cudesa”.”

Nakon njegovog obracanja i proucene dove, obratio se predsjednik
Beogradskog Gajreta Purad Josifovi¢, koji je, izmedu ostalog, rekao:

,»Beograd, nase nacionalno srediste, srce naseg kulturnog zivota i po-
litickog opstojanja, bio je jos davno prije ujedinjenja duhovni centar,
zari$te nacionalne svijesti i vjesnik bliske slobode. Ni nasa braca
islamske vjere nisu zaostajala, i oni su svoj nacionalni ponos i svijest
pokazali u borbama protiv neprijatelja. Iz njihovih redova stvorila se
jedna jaka grupa svjesne i borbene omladine, koja je sa omladinom
drugih vjera radila na djelu nacionalnog budenja i vaspitanja. Ova
je omladina bila zagrijana borbenim duhom, uvjerena da se sloboda
ne poklanja niti dobija ve¢ se ona osvaja, zadobija. Najizrazitiji
predstavnik ove grupe kod nase brace islamske vjere bio je Osman

« 1y

biki¢, koji je predstavljao oli¢enje nacionalne svijesti i napora“.

Posto je hor studenata i studentkinja otpjevao narodnu himnu,
otvaranje Doma pozdravilo je nekoliko delegata.

Direktor vakufa u Skoplju Hasan Rebac prenio je pozdrave
Vakufsko-mearifskog vijeéa, Direkcije i svih Muslimana Vardarske i
Zetske banovine.

Vrlo temperamentan govor odrzao je narodni poslanik Mustafa
Mulali¢, koji je vise puta bio prekidan burnim odobravanjem i poklicima.

Posto su zavrSeni pozdravni govori, mjesoviti hor studenata i
studentkinja otpjevao je nekoliko vrlo dobro uvjezbanih prigodnih
pjesama.

Rad Gajretovog Doma

Prema Pravilniku Gajretovog Doma, u njemu su mogli biti primljeni
redovni studenti Beogradskog univerziteta i redovne ucenice visih
strucnih skola u Beogradu. Prvenstvo su imali oni koji su pokazali
odli¢an uspjeh u naukama, besprijekornog su vladanja i siromasnog
stanja. Od prijavljenih kandidata primali su se u prvom redu Jugosloveni

'° Gajret, god. XIII, br. 22, 16. decembar 1932, 367.
" Gajret, god. XIII, br. 22, 16. decembar 1932, 368.

islamske vjere. Molbe za prijem slali su Upravnom odboru Beogradskog
Gajreta, najdalje do 15. avgusta. Uz molbu, u kojoj unaprijed potvrduje
da ce postovati Pravilnik Doma, odluke Upravnog odbora, naredbe
upravnika, kandidat koji je Zelio da bude primljen u Dom, trebalo je
da podnese sljede¢a dokumenta:

— upisnicu, a poslije prvog semestra jos i potvrdu o pismenim
radovima, vjezbama u seminarima, kolokvijima, a zatim i
svjedocanstvo o ispitima na vrijeme polozenim. Kandidati
koji tek stupaju na Univerzitet ili visu strucnu skolu moraju
podnijeti svjedoc¢anstvo o polozenom ispitu zrelosti, odnosno
svjedocCanstvo koje se za odredenu skolu trazi;

—  rodni list;

— izjavu da ¢e se pokoravati propisima internatskog Zivota;

— uvjerenje o imovnom stanju i pla¢anju poreza;

— uvjerenje op¢inske vlasti o broju ¢lanova u porodici, maloljetnih
i punoljetnih i njihovim zanimanjima;

— uvjerenje o zdravlju;

— tacnu adresu svoga prebivalista.

Upravni odbor Beogradskog Gajreta je prema podnesenim podacima
odredivao koji kandidati su primljeni besplatno, a koji treba da plaéaju
od 200 do 600 dinara mjese¢no, prema svom imovnom stanju. Studenti
i ucenici srednjih skola potpuno siromasnog stanja imali su u Domu
besplatno izdrzavanje (stan, hranu, ogrijev, osvjetljenje, pranje rublja, li-
jeCenjeikupatilo). Ostali studentiiucenici placali su za svoje izdrzavanje
prema svom imovnom stanju do 600 dinara mjesec¢no. Svi studenti, kako
oni koji su placali za svoje izdrzavanje u Domu, tako i besplatni, pla¢ali
su mjesecno 50 dinara za inventarske troskove. Neposredna briga nad
pitomcima bila je u nadleznosti prefekta ili upravnika, koji je obi¢no bio
prosvjetni radnik, a postavljao ga je Upravni odbor Beogradskog Gajreta.
Duznost upravnika bila je da se stara o pitomcima, vr$i nadzor, a takoder
da preko skolskih vlasti prati njihov uspjeh u skoli. Duze vremena tu
duznost u Domu Beogradskog Gajreta obavljao je Muhamed Cemalovié,
kojije istovremeno vrsio i druge znacajne funkcije u okviru Beogradskog
Gajreta a kasnije je upravnik Doma bio Midhat Sami¢.

Internatska uprava podsticala je kod pitomaca smisao za razvijanje
drustvenog Zivota, koji se odvijao kroz rad raznih sekcija i udruzenja, kao
i smisao za Stednju i zadrugarstvo kroz osnivanje zadruznih pomo¢nih

fondova za stednju i medusobnu pomo¢ pitomaca. Iz tih fondova je
pruzana materijalna pomoc izuzetno siromasnim pitomcima. Takoder,
iz ovog fonda su dijeljene pozajmice za nabavku knjiga i sl. U Domu se
strogo vodilo racuna i o zdravstvenom stanju pitomaca.

Zakljucak

Kao §to je osnivanje sarajevskog Gajreta 1903. godine znacilo epo-
halan dogadaj u historiji bosansko-hercegovackih Muslimana i pocetak
akcije za njihov kulturno-prosvjetni preobrazaj, od nemale vaznosti
za muslimanski svijet u Bosni i Hercegovini je osnivanje Beogradskog
Gajreta. Zaslugom sarajevskog Gajreta prokrcen je put skolovanju
bosanskohercegovackih Muslimana i omoguceno da se pod teskim
uvjetima obrazuje u raznim srednjim, stru¢nim i visokim skolama
kao i u savremenim zanatima nekoliko hiljada Muslimana. Beogradski
Gajret, pak, nastavio je kulturno-prosvjetnu misiju sarajevskog Gajreta,
i omogucio da jedan broj te omladine, narocito one zenske, nastavi
i zavrsi univerzitetske studije, posebno od 1932. godine, kada je za te
potrebe sagraden Gajretov studentski Dom, kroz koji je proslo nekoliko
stotina studenata, uglavnom Muslimana.

Narocito je velika zasluga Beogradskog Gajreta u skolovanju
muslimanske zenske omladine, i u tome je veliku ulogu imalo
formiranje zenskog internata 1926. godine u kome su bile smjestene
djevojke sa dosta pristojnim uvjetima zivljenja.

O udjelu Beogradskog Gajreta u skolovanju muslimanske omladine
u Beogradu i doprinosu da se taj broj iz godine u godinu povecava,
govori podatak da je 1922/23. godine na Beogradskom univerzitetu bilo
upisano samo cetiri studenta Muslimana, dok ih je skolske 1939/40.
godine bilo 419.

Narocito je velika zasluga Beogradskog Gajreta u skolovanju
muslimanske Zenske omladine. Tako je 1930/31. godine bilo svega sedam
Muslimanki na svim univerzitetima u zemlji, dok je 1938/39. godine
Beogradski Gajret izdrzavao 28 Muslimanki, od 36 koliko ih je pohadalo
nastavu na fakultetima Beogradskog univerziteta.

Izgradnjom drustvenog doma stvoreni su uvjeti za stanovanje
preko 150 studenata i studentkinja godisnje. Dom — internat Beogradskog
Gajreta bio je moderan, u duhu savremenih internata, smjesten u vlastitu
trospratnu zgradu sa izlazom na dvije ulice i sa odvojenim internatima

za Zenske i muske pitomce. Dom je svojom veli¢cinom i izgledom pruzao
impozantnu sliku. Ovakvih domova je bilo malo u tadasnjoj drzavi.
Ostvarena je i svekolika saradnja sa Beogradskim univerzitetom.
Kao kruna te saradnje je dodjela nagrada studentima za najbolje nau¢ne
radove (temate) cime se akademska omladina podsticala na struc¢no i
naucno usavrsavanje.

Debatni klubovi, rasprave, polemike, sticanje retorickih vjestina

— bio je to dobar osnov za ulazak u svijet nauke. Za mnoge je to bila

platforma za sticanje najveceg nauc¢nog zvanja — doktora nauka.
Beogradski Gajret bio je srediste drustvenog, kulturno-prosvjetnog,
nacionalnog i drugog korisnog stremljenja pitomaca — studenata. Jedan
dio ovih sadrzaja ostvarivao se preko rada sekcija koje su formirane u
Domu. Pitomci su bili ¢lanovi literarne, muzicke, pjevacke, dramske
sekcije i hora koje su afirmirale njihove licne i umjetnicke sklonosti.
Formiranje Udruzenja studenata — pitomaca Beogradskog Gajreta bilo je
na tragu nastojanja da se preko zabava, programa (ponekad sve¢anog
karaktera i odredenog povoda), muzic¢kih koncerata, pozorisnih
predstava, igrankiisl., pred publikom predstaviiafirmira njihov talenat.
Zabave koje izvode pitomci vec su stekle svoju stalnu publiku. U pr-
vim redovima sjedi krem beogradskog drustva i zvanicnici. Programi
se izvode u Narodnom pozoristu, Francuskom klubu, prostorijama
Ratnickog doma, Studentskom domu. Sa programom gostuju u Leskovcu,
Nisu, Mostaru, u posjetu im dolaze ¢lanovi Gajreta iz Sarajeva i Mostara
da se svojim programom predstave beogradskoj publici.
Na kraju treba re¢i da je Beogradski Gajret u potpunosti ostvario
svoju kulturno-prosvjetnu misiju omogucivsi skolovanje velikog broja
muslimanske omladine.

BELGRADE GAJRET "OSMAN BIKIC"
Nadir Dacié

Summary

The work is based on an extensive research of archives, which is mostly

represented through well preserved archive of the society Gajret. It has

been kept in the National archives of Bosnia and Hercegovina, Historical

archives and archives of the Gazi Husrev-Beg Library in Sarajevo, then in

the Yugoslavian Archives of and Archives of Serbia in Belgrade. A signifi-
cant number of documents related to the work of the “Belgrade Gajret”
which is kept in the archives was published in these thesis.

The aim of this thesis is to show the historical conditions and circum-
stances under which the society Gajret was formed in 1903. and how it was
developed since its establishment to the liquidations in 1941. The other
aim is to answer the questions of how and in which way during its few
decade of existence, its work has been effected cultural, political and, in
general, social life of the Muslims in Bosnia and Hercegovina and other
areas. As the essence topic in this thesis would be showing every aspect
of the work of “The Belgrade Gajret”, related to that we have to show how
this society managed to meet and fulfill its main goal of existing, and that
was the facilitation of schooling Muslim youth, mainly from Bosnia and
Hercegovina at the University and other high schools in Belgrade.

Keywords: Gajret, Belgrade Gajret, society, Muslims, students, descend-
ants, Gajret dorm, Osman Djikic, schooling.

